
Primeira dama Melania Trump (daruak husi liman loos) iha aprezentasaun moda iha tinan 1970 iha 

fabrika hena fatin ne’ebé ninia inan serbisu ba. Foto kortezia husi Nene Bedek (r) (© STR/AFP/imajen 

Getty) 

Prezidente Trump hetan ona tomada de posse iha loron 20 fulan Janeiru, 

ninia ferik-oan ne’ebé moris iha Eslovenia, Melania, klaru sai ona primeira 

dama ba daruak  ne’ebé moris iha rai liur, lá’os iha Estadus Unidus. 

Nia mós sei sai espoza ba da-42 husi prezidente ne’ebé kaer funsaun. Kaza 

Branka alista primeira dama nain 46 uluk nian, maibé tolu mate tiha antes 



sira nia katuas-oan kaer prezidensia, ida nudar sobriña no ida seluk dalima 

konta dala rua tanba ninia katuas-oan serbi nudar prezidente ba dala rua.   

Trump moris mai ho naran Melanija Knavs iha tinan 1970 iha antiga 

Repúblika Jugoslava iha parte Eslovenia, nasaun kiikoan ida ho nia kastelu 

medieval sira, ho ailaran boot no luan no mota ho be moos haleu husi 

Áustria, Hungria, Itália no Kroásia. 

 

Kastelu medieval ida harii iha Eslovenia nia sidade kiik Sevnika, fatin ne’ebé Melania Trump uluk moris 

ba. Ninia aman emprezariu ne’ebé fan kareta no ninia inan halo kostura ba fabrika roupa labarik sira 

nian. (© Jack Taylor/Imajen Getty) 

Melania husik hela ninia moris fatin hodi halao nia kareira nudar modelu 

moda nian. Agora ema Eslovenia sira hein hodi hetan atensaun husi mundu 

grasas ba sira nia oan feto nativa ninia papel perfil hanesan ema importante.   

Jakob Susteric, ne’ebé nain ba kompañia médika ida iha Ljubljana, sidade 

kapital, dehan katak agora ne’e ema oituan deit mak koñese Eslovenia, 

maibé iha tempu badak ida ne’e sei muda.  



“Ida ne’e oportunidade boot ida ba ami nia nasaun ho ema tokon rua … 

hetan ninia fatin iha Europa, iha mós mundu,” nia tenik, akresenta tan katak 

ne’e mós refleta imajen di’ak tebes Estadus Unidus nian. “Ne’e expresa 

mensajen … katak Amérika hanesan rai ida ne’ebé iha oportunidade barak, 

atu nune’e ema sé deit bele moris iha ne’ebá no bainhira ba sama ain iha 

Amérika ema hotu bele alkansa buat boot barak.” 

Fotógrafu Stane Jerko hasai Melania nia foto dahuluk bainhira nia sei feto 

klosan ho tinan 17, iha aprezentasaun moda iha ninia rai moris fatin 

Sevnika. Maski nune’e nia destakada tanba ninia oin furak no enerjíku.    

Petra Sedej, ninia eskola maluk Sekundáriu, hanoin fila fali kona-ba sira nia 

mehi hakarak haree mundu. Feto klosan barak maka iha siúmes ba ninia 

bonita, maibé nia la fó reasaun. “Ha’u sente ida ne’e hanesan buat forte ida 

ne’ebé iha nia laran,” Sedej haktuir. 

 

Jaru banin ben kola ho Melania Trump ninia imajen ho bandeira Amerikanu tau hela iha loja ba turista 

sira iha Sevnica, ninia sidade moris fatin. (© Imajen Getty) 

Nia husik hela sidade Sevnica hodi ba sai modelu iha Ljubljana no hafoin 

ne’e ba too iha Milaun no Paris. Nia mós muda nia naran ba Melania Knauss.  

Melania no Donald Trump hasoru malu iha eventu moda iha Nova Iorke iha 

tinan 1998. Bainaka sira ba sira nia kazamentu iha tinan 2005 inklui mós 

Oprah Winfrey, Prínsipe Charles no Muhammad Ali.  



Iha Sevnica, sidade kiikoan ida ho populasaun hamutuk 5000, familia nia 

maluk Zdravko Mastnak dehan katak Melania nia aman, Viktor Knavs, 

hanesan kedas ho Donald Trump – emprezariu ambisiozu di’ak ida ne’ebé 

sempre buka hodi hadi’a ninia moris aleinde nia rendimentu liu husi fan 

kareta sira iha kompañia estadu nian ida. Ninia inan, Amalija, halo kostura 

dezeñu ba fabrika roupa labarik nian.   

“Nia uluk parte ida husi ami no ami sente haksolok tebes ba nia,” tenik Nusa 

Vidmar, ne’ebé nudar nain ba loja fan dosi besik edifisiu apartamentu ne’ebé 

Melania Trump boot ba. 

 

Melania Trump durante kampaña iha eleisaun prezidensial (© Imajen AP) 

Melania sei hakat tuir ain-fatin John Quincy nia ferik-oan nian, Louisa 

Adams, ne’ebé nudar  únika primeira dama uluk nian ne’ebé moris iha rai 

liur, fora husi Estadus Unidus Amérika. Adams moris iha London husi aman-

inan Amerikanu no Ingleza. 


